
Heilbrigðisráðuneytið
Sent í samráðsgátt
Akranesi 7. nóvember 2021
Efni: 
Umsögn um drög að frumvarpi til laga um dýralyf
Undirritaður lýsir ánægju sinni með að ákveðið hafi verið að búa til heildstæða löggjöf um dýralyf, þar sem stjórnsýsla verður skýrar afmörkuð en áður hefur verið og tekið verði á augljósum hagsmunaárekstrum í smásölu dýralyfja.  
Nokkuð vantar hins vegar á að þessi frumvarpsdrög uppfylli þær væntingar mínar og sést það best á því að undir markmiðum frumvarpsins er einvörðungu talið upp að tryggja gæði og öryggi dýralyfja.  Ekki er vikið einu orði að því hvernig við tryggjum viðunandi framboð á skráðum dýralyfjum á Íslandi með hagkvæmum hætti eða viðunandi dreifingu og sölu þeirra.  
Texta frumvarpsins má bæta og nota fremur viðauka en að vísa endurtekið í einstakar greinar dýrareglugerðarinnar.  Það hlýtur að vera einhverskonar met að komast í gegnum heilan lagabálk um dýralyf og minnast ekki einu orði á aðkomu lyfjabúða eða það óheppilega fyrirkomulag sem til staðar er á Íslandi, að sá sem ávísar dýralyfi hefur sjálfur hag af því að selja lyfið.  Þetta fyrirkomulag hefur í för með sér augljósan freistnivanda og ætti að heyra til algjörra undantekninga.
Þá má og nefna að í lyfjabúðum starfa lyfjafræðingar sem eru sérfræðingar í flestu er viðkemur lyfjum, þar með talið geymslu, meðhöndlun, notkun og sölu þeirra, hvort heldur er beint úr lyfjabúð eða í póstverslun.  
Með góðum kveðjum af Skaga
Ólafur Adolfsson lyfjafræðingur
